
Die skrywers van hierdie publikasie erken met dank 'n vorige publikasie “Ken u eie boorgat” deur die Boorgatwater-vereniging van Suidelike Afrika, waarop
hierdie publikasie gebaseer is.



ater is noodsaaklik vir die voortbestaan van die mens — ongeag waar hy woon. In Suid-Afrika waar
die reénval cor die algemeen laag en wisselvallig is, het waterbronne die vestiging van nedersettings,
trekpaaie en die mens se leefwyse voorgeskryf.

= 'n Betreklik smal strook lapd langs ons oostelike en suidelike kuslyne is redelik goed van water voorsien, maar die

- grootste gedeelte van die binneland en die westelike gedeelte van die land is dor of halfdor. Die historiese belang
van die waterbronne in hierdie gebiede word beklemtoon deur die honderde dorps- en plaasname wat met water
verband hou, soos Mooifontein, Put-sonder-water, Springs en Amanzimtoti.

Die vroegste inwoners van Suid-Afrika het deur instink en oorlewering geleer om versteekte waterbronne. noodsaaklik
vir hulle voortbestaan, op te spoor en te benut. In die soeke na grondwater is wéreldwye ondervinding en tegnologie
geleidelik in die land ingevoer en ontwikkel. Uitgebreide kennis oor grondwaterbeskikbaarheid en -benutting is sedert-
dien opgedocen, versamel, op rekord geplaas en voordelig in Suid-Afrika aangewend.

In terme van algehele waterverbruik in Suid-Afrika, maak grondwater slegs sowat 13% van die totale volume uit.
Dié persentasie weerspieé! egter nie die feit dat ongeveer 105 dorpe en duisende klein gemeenskappe en individue
heeltemal van hierdie bron vir hulle watervoorraad afhanklik is nie.

Daar bestaan vandag reeds 'n goeie kennis oor die voorkoms en benuttingsmoontlikhede van grondwater binne die
Departement van Waterwese en die grondwaterbedryf. Hierdie inligting bereik egter nie afgesonderde gemeenskappies
en individue nie en dit is juis hulle wat in meeste gevalle die ontwikkeling van plaaslike grondwaterbronne moet on-
derneem of van stapel stuur. Die gevolg is dat grondwaterbenutting nog ver van optimaal is en 'n groot bedrag geld
word jaarliks op oneffektiewe boorgate vermors. Dit is gevolglik noodsaaklik dat die korrekte plek vir 'n boorgat geiden-
tifiseer moet word. Die boorgat moet 'n voering kry wat die beste aan die behoeftes van die besondere boorgat vol-
doen en die boorgat moet uiteraard behoorlik met 'n pomp toegerus word. Net s00s in die geval van 'n waterwerk
wat oppervlakwater uitkeer, moet die bedryf van 'n boorgat sodanig wees dat die optimale lewering van die grond-
waterbron verkry word. Dit is noodsaaklik en in nasionale belang dat die instansies wat oor hierdie inligting beskik
'n gesamentlike poging aanwend om die probleem van die oordrag van tegnologie aan te spreek.

Dit gee my dus groot genoeé om te sien dat die hoofpartye betrokke by grondwater in Suid-Afrika met 'n gesamentlike
strategie begin om die publiek en in besonder die kleiner gemeenskappies wat van grondwaterbronne afhanklik is,
op hoogte te hou cor 'n wye spektrum grondwatersake. Ek vertrou dat hierdie poging in die lig van bostaande opmer-
kings aanvaar sal word en dat dit uiteindelik sal bydra tot die doeltreffender gebruik van ons grondwaterbronne.

( ir Suid-Afrikaners is water 'n uiters kosbare hulpbron. Om die waarheid te s8, is dit volgens die Wetenskap-
like Komitee van die Presidentsraad dié natuurlike bron wat uiteindelik ontwikkeling in hierdie land sal be-
perk. Hierdie situasie vereis klaarblyklik die hoogste vlak van bestuur van die beskikbare bronne, wat grond-
' water insluit. Grondwater is sekerlik onderbenut en is dié gedeelte van die hidrologiese kringloop wat dik-
wels swak bedryf word. Hoekom is dit so?

Die hidrologiese kringloop

Grondwater is 'n baie wydverspreide, gelokaliseerde bron, wat gebruik word deur honderde gemeenskappe. Omtrent
twee derdes van Suid-Afrika, in terme van oppervlakte, is grootliks afhanklik van grondwater. Ongeveer 105 dorpe
maak staat alleenlik op grondwater, terwyl n verdere 15 dorpe beide oppervlakwater en grondwater gebruik. Boere
is nog meer afhanklik van ondergrondse bronne vir veesuiping en huishoudelike behoeftes.

Die huidige totale grondwaterverbruik staan op 1 800 miljoen m?3 per jaar en mag binne die volgende twee tot drie
dekades tot ongeveer 5 000 miljoen m? per jaar toeneem.




Terwyl oppervlakwater gewoonlik in die vorm van groot waterskemas deur die Staat ontwikkel word, word meeste

van die honderde kleiner grondwaterskemas privaat ontwikkel. Die Staat boor omtrent 1 500 boorgate per jaar teen-
oor 60 000 of meer wat deur die privaatsektor geboor word.

Die probleme met grondwaterontwikkeling kan as volg opgesom word:
® Wydverspreide onkunde betreffende die voorkoms, ontwikkeling en bestaan van grondwater.

® Gebrek aan professionalisme in dele van die grondwaterbedryf wat lei tot swak plasing, boormetodes en afronding
van boorgate, wat meebring dat miljoene rande jaarliks vrugteloos bestee word.

® 'n Ernstige gevaar van plaaslike oorbenutting van grondwater, in besonder as gevolg van toenemende gebruik vir
besproeiing. Die oorbenutting wat reeds in sommige gebiede, soos dele van die Pietersburg- en Lichtenburgdistrik
plaasvind, is 'n bron van kommer vir die SA Landbou-unie.

@ Probleme om grondwater vir dorpsgebruik vanaf eiendom in privaatbesit te verkry.
® 'n Inherente weersin teen afhanklikheid van 'n onsigbare bron.
® Gebrek aan betroubare hidrologiese en geohidrologiese data.

&) ie treurige verhaal van ou Willem Droggat kan net sowel met enigiemand gebeur — hetsy huiseienaar,
i/ boer, plotbewoner of selfs 'n industriéle saak. Die verhaal behoort aan u die slaggate uit te wys — ver-
suim om dit te vermy, kan lei tot die vermorsing van baie geld, tyd en moeite.

So het ou Willem se verhaal begin: “Al die jare nog wou ek my eie kleinhoewe buite die stad besit. Eindelik het ek
genoeg gespaar om 'n stukkie grond kontant te koop. Dit het vir my op daardie stadium na ’n voordelige transaksie
gelyk. Ek het egter nooit daaraan gedink om die verkoopsagent oor watervoorsiening uit te vra nie.

Ek het my hart daarop gesit om so gou as moontlik te begin bou. Die bougenootskap sou alleenlik n lening toestaan
as daar voldoende water beskikbaar was. Munisipale watervoorsiening sou nie beskikbaar wees voor oor tien jaar
nie. Die enigste oplossing was om 'n boorgat te sink.

Ek kyk toe in die geklassifiseerde bladsye van die plaaslike koerante vir name van booreienaars maar daar was niks
nie. Uiteindelik het ek tussen die landboutydskrifte 'n kort lys van vyf manne gehad. Die vyfde sé toe hy sal volgende
Donderdag op my plot wees en hy dring daarop aan dat ek my tiekboek saambring.

Saterdag het aangebreek en vroeg daag daar 'n dieseltrok op waaruit groot swart rookwolke uitbars, met 'n kompres-
sor agteraan wat lyk asof dit nog nooit gediens is nie. Die boorman stel homself bekend en vra waar ek die gat wil
laat boor. Dis net daar waar dinge begin verkeerd loop het en waar my bankbalans begin kwyn het. Ek het natuurlik
nie die vaagste benul gehad nie — ek was onder die indruk dat jy net boor en dan is die water skielik daar, dat
dit net afhang van die diepte. Ek moes spoedig leer dat dit heelternal verkeerd is.

Hierso, langs waar ek my nuwe huis gaan bou, " sé ek ewe grootdoenerig. Die boorman stap toe oor na die plek
wat ek aangedui het. Tien minute later staan die boortoring omhoog en stofdampe begin opstyg. Nege uur later het
die stofdampe in 'n fyn stofpoeier verander. Die boorman en sy span het heeltemal ongepla voorgekom. Kort voor
donker, kom hy na my toe aangeslenter en kondig aan dat dit hopeloos lyk, die rots is blykbaar te hard!

Intussen moes ek dadelik betaal vir die 60 meter wat pas voltooi is. Ek het net nie geweet wat om verder te doen
nie. Die boorman stel toe voor dat Johannes, sy bestuurder, 'n goeie waterwyser is en dat hy 'n goeie plek sou vind
waar daar 'n ondergrondse stroom is. Nou ja, 'n mens moet soms die advies van deskundiges volg!

Die boorwerk het Maandagoggend weer begin. Veertig meter na onder begin die rotssplinters klam word en kort daar-
na is daar weer net stof. 'n Bietjie later word ek meegedeel dat ek waarskynlik my tyd mors en dat Johannes 'n ander
plek raakgeloop het waar daar waarskynlik twee strome kruis. Op hierdie stadium het ek baie agterdogtig begin raak
en die boorman in sterk taal verwittig dat ek geen verdere boorgat wil hé nie. 'n Verdere rekening is onmiddellik aan
my oorhandig en daar is op onmiddellike vereffening aangedring.

Op hierdie stadium het 'n kollega by die werk voorgestel dat ek 'n hidroloog moet raadpleeg. Na drie weke het hy
sy bevindings plus 'n verdere rekening aan my oorhandig. Ek was geweldig gefrustreerd Dit blyk toe dat Johannes

en sy waterwysstokkie miskien tog reg was, maar dle verwagte water kon eers op n diepte van 65 meter raakgeboor
word terwyl ek op 45 meter gestop het.

“Ek het weer eens die boorman gebel en hom'versoek om die boorgat van 45 meter tot minstens 70 meter dieper
te boor. Nadat hy eers gebrom het oor plekbepalingsfooie, het hy ingestem om die volgende dag te begin boor. Op
63 meter was daar toe 'n geringe aanduiding van 'n vuil, sypelstraaltjie water wat by die boorgat begin uitborrel het.
Ek stop die boorman toe daar en dan — ek was nie van plan om nég geld te mors nie. Ek vra toe hoeveel water

daar is en die boorman antwoord dat dit moontlik 500 gallon per uur is {mm boormanne gebruik die metrieke stelsel
wat 2 200 liter per uur sou aangedui het).

Ek bel toe die Bouvereniging wat my meedeel dat my aansoek om 'n lening ondersoek en goedgekeur is vir 'n Bou-
genootskaplening mits ek 'n sertifikaat van 'n erkende pomp-installeerder kan voorlé waarin bevestig word dat die
boorgat 'n aanhoudende vloei van minstens 1 500 liter per uur of meer lewer.




Vol vertroue skakel ek 'n pompinstalleerder en versoek hom om ’n toets op my boorgat te kom uitvoer. Die aand

na die toets verneem ek toe dat die boorgat slegs 500 liter per uur lewer na ’n vier uur toets en dat die water nog
steeds troebel is.

Sonder versuim het ek weer die boorman gebel en hom daarvan beskuldig dat hy my belieg het oor die hoeveelheid
water wat die boorgat sou lewer. Hy antwoord toe dat hy net 'n skatting van “omtrent 500 gallon per uur” gegee
het en dat ek nie versoek het dat boorgatvoering ingesit word nie. Hy verseker my toe dat daar waarskynlik meer
water dieper is en dat ek hom verhoed het om verder te boor.

'n Dieper boorgat met boorgatvoering was duidelik die oplossing. Op sewentig meter het die straaltjie water 'n sterk
stroom geword. Die boorman het toe aanbeveel dat ek nog dieper moet boor want “dit lyk toe goed” al is dit dan

net om 'n sinkput te hé waarin die pomp eindelik sou moes hang. Ek het later besef dat dit die enigste stukkie goeie
advies was wat ek ooit van daardie man ontvang het.

Die boorgattoetser het die volgende dag aan die werk gespring. Na vier ure was die lewering 6 000 liter per uur.
Sonder versuim het ek 'n tjek uitgemaak vir my toetssertifikaat.

Teen dié tyd het ek uit bittere ondervinding geleer om versigtig te wees — ek sou verder niks doen voordat ek Eskom-
krag op my eiendom het nie.

Niemand het my egter ingelig om drie-fase elektriese krag en nie een-fase te installeer nie. Die koste om 'n kabel
na die boorgat toe aan te 18, was buitensporig hoog. Ek het dus die keuse gehad om &f 'n windpomp f 'n dieselpomp
te installeer, vir tyd en wyl, totdat die drie-fasekrag voorsien kon word. Ek was vasbeslote orn 'n sorgurye watervoor-

sieningstelsel te besit met dieselfde waterdruk waaraan ek in die stad gewoond is en daarom moes ek toe doodeen-
voudig 'n elektriese stelsel kry.

So drie jaar nadat ek my plot gekoop het, besit ek toe die stelsel wat soortgelyk is aan die waterdruk wat die Munisipa-
liteit verskaf en wat altyd beskikbaar is.

Om die saak te vererger. het my gesin aan herhaalde maagaandoenings begin ly. 'n Industriéle chemiese toets het
getoon dat dit koliek-bakterie was wat moontlik afkomstig was van die besmette water'n nabygeleé besodelde stroom-
pie. Hoewel grondwaterbesmetting eintlik iets ongewoon is, moes ek bykomstige uitgawes aangaan om die water ge-
skik te maak vir menslike gebruik.

As ek nou terugkyk, kan ek maklik sien dat al die foute wat ek begaan het my baie geld gekos het. Die probleem

was eerstens dat ek nie bewus was van die vele aspekte van boorgatboordery en installering van 'n boorgatpomp
nie en as leek dit nie ten volle begryp het nie. ” : '

Die verhaal van ou Willem Drosgat is geensins tipies nie, maar dit help wel om party van die dinge wat verkeerd
kan loop, aan te toon. Hierdie publikasie is daarop gerig om u te help om soortgelyke foute te vermy.



Fenebo st

Mense is dikwels onder die indruk dat grondwater as groot ondergrondse damme of mere voorkom, of ook in die
vorm van vinnig vloeiende ondergrondse strome. Grondwater is egter net water wat die natuurlike openinge in rotse
en ongekonsolideerde sand, vul. Hierdie openinge kan baie vorms aanneem, byvoorbeeld die krake en nate in rotse,
die openinge wat bestaan tussen die baie sand of minerale korreltjies wat deur natuurlike prosesse in die geskiedenis
van die aarde aanmekaar vas gesementeer raak om rotse te vorm, of die openinge wat voorkom tussen sandkorrels
in duine of in sanderige rivierbeddings. Voorbeelde hiervan word hieronder aangetoon.

Waler (nie grondwater nie) vasgehou deur molekulére
aantrekkingskrag omring opperviakke van rotsdeeltjies

Alle openinge onder waterviak
vol water — grondwater

Hoe grondwater in rotse voorkom

Die boonste lae van die aarde kan met 'n spons vergelyk word. Wanneer dit onder water is, sal alle openinge wat
op een of ander manier met mekaar verbind is, met water gevul wees. In sekere gedeeltes van Suid-Afrika vind ons
'n soort kalksteen, wat dolomiet genoem word, waarin holtes oor miljoene jare heen deur 'n oplossingsproses ontwik-
kel het. Wanneer hierdie holtes onder die watervlak voorkom, is hulle met water gevul en kan hulle as klein damme-
tiles of swembaddens voorgestel word. Dit kom egter slegs in beperkte gebiede in Suid-Afrika voor.

Reén maak deel uit van hierdie natuurlike kringloop en 'n klein persentasie van die reénval sypel deur die grond
en vul die bestaande openinge met water.

Water uit boorgate kom vanuit die klein, oop spasies tussen sandkorrels (porie-openinkies) of in die krake en holtes
van gebarste rotse. Om dit te illustreer, kan 'n fles geneem word, dit met sand of gruis gevul word en halfvol met
water gemaak word. Dit sal die reén wat val en die grond binnedring, voorstel. Die boonste deel (versadigde sand
en gruis) stel die watertafel voor. Die beginsel van 'n boorgat en sy pomp kan geillustreer word deur 'n strooitjie in
die fles in te steek en die water uit te suig. ‘

~|OORTE WATERDRAENDE
FORMASIES (AKWIFERE)

'n Rotsformasie, deurdrenk met water, en waaruit water in ekonomiese hoeveelhede getrek kan word, word 'n akwi-
feer genoem. Om as akwifeer geklassifiseer te word, moet 'n rotsformasie cop spasies wat met water gevul is, bevat.



Die verhoudingsgetal van die oop spasies tot die totale rotsvolume, staan bekend as sy porositeit en kan as 'n persen-
tasie weergegee word. Die porositeit bepaal dus die hoeveelheid water wat in 'n akwifeer gestoor word. Ongekon-

solideerde sand het 'n hoé porositeit (tot 40% in vergelyking met gebarste rots wat gewoonlik 'n porositeit van minder
as een persent het).

Twee breé kategorieé van akwifere, naamlik begrensde en onbegrensde akwifere, kan onderskei word.

Watervlak en begrensde (artesiese) akwifere

Soos die naam begrensde akwifeer aandui, is daar een of ander beperkende eienskap aanwesig in die rotsformasie
wat die beweging van die water beperk. In so 'n akwifeer is die grondwater onder 'n hoér druk as die atmosferiese
druk. As 'n boorgat in 'n begrensde akwifeer ingeboor word, sal die watervlak in die boorgat styg en miskien selfs
die grondoppervlak bereik en oorloop. In dié geval word dit 'n artesiese boorgat of akwifeer genoem. Voorbeelde
van artesiese akwifere in Suidelike Afrika is die Uitenhaag (Qos-Kaap) en die Stampriet (Namibig) artesiese akwifere.

'ANVULLING

Aanvulling van 'n akwifeer kan plaasvind deur reénval op die aarde se oppervlak en rivierwater wat deur die grond sypel.

Ongeveer 10% van alle reénval in Suid-Afrika sypel deur die grond. Van die water sypel uiteindelik deur die werking
van swaartekrag deur die verweerde bolaag tot in die deurweekte aardgordel waar dit as grondwater bekend is.
Alle grondwater word van reénwater verkry. Dit kan in sommige gevalle baie oud wees, en in ander gevalle baie
jonk, slegs 'n paar weke oud. Meeste van die waterdamp word in die atmosfeer ingebring deur verdamping en transpi-
rasie. Wanneer die atmosfeer met waterdamp deurdrenk word, reén dit of dit raak bewolk en daar is mis, met ander
woorde die regenerasie van grondwatervoorrade is 'n aanhoudende, nimmer-eindigende natuurlike proses.

' RONDWATERBEWEGING EN DIE
WATERBALANS

Grondwater is normaalweg nie stilstaande nie en beweeg onder die invloed van swaartekrag van gebiede met 'n hoé
watervlak na gebiede met 'n lae watervlak. Die spoed waarteen grondwater beweeg hang af van faktore soos die
helling van die grondwatervlak (of hidrouliese helling) en die deurlatendheidseienskappe van die rotsformasie waar-
deur dit vloei. Oor die algemeen vloei grondwater baie stadig. In alluviale akwifere, byvoorbeeld in rivierbeddings

met baie spoelgrond, mag die vloei tot 'n paar meter per dag wees, maar in die meeste Suid-Afrikaanse akwifere
is die vloeispoed gewoonlik 'n paar meter per jaar.

Grondu,"ater het 'n groot voordeel bo oppervlakwater omdat dit minder vatbaar is vir die effekte van verdamping,
b.esmett.mg en droogte. Om die waarheid te s, word die opdam van oppervlakwater in opgaardamme in droé ge-
biede dikwels vergelyk met die ophang van wasgoed om droog te word,

Die vraag “Hoeveel kan ek uit 'n boorgat pomp?” word dikwels gevra. Die hoeveelheid grondwater wat uit 'n boorgat
in harde rotsgebiede gepomp kan word, hang af van die grootte van en die aantal krake wat deurdring is, asook
aansluiting met ander waterdraende breuke in die omgewing. Waar daar sandsteen en gruis voorkom, sal die normale
situasie een van die volgende wees: Hoe growwer die materiaal, hoe hoér sal die vlak van die water wees. As die

materiaal fyn is of van verskillende groottes sal die boorgat teen 'n laer tempo lewer, omdat die porie-openinkies klein
is en swak verbind is met mekaar.

Boorgafkonstruksie is ook baie belangrik vir maksimum lewering. 'n Boorgat wat goed ontwerp. gebou en tot die
regte diepte ontwikkel is, mag dalk die verskil tussen sukses en mislukking maak.

A*'if"Eie.Sie_n die hoeveelheid water wat boorgate lewer so verskil, is dit moeilik om die “tipe” akwifeer te bepaal. Ge-
woonlik is dolomiet beter as sandsteen, wat weer baie beter is as graniet. Lawa en skalie kan ook betreklik goeie



water lewer, terwyl klei {wat dikwels water-versadigd is) baie swak akwifere vorm as gevolg van die swak deurlatend-
heid daarvan. Opgaring van grondwater in ander stollingsgesteentes is gewoonlik beperk as gevolg van die geaard-
heid van die akwifeer.

Baie mense ondervind tydens droogte dat lewering van water uit boorgate aansienlik verminder as gevolg van die
uitputting van die akwifeer se watervoorraad. Nietemin sal watervlakke weer na goeie reéns styg en produksie terug-
keer na normaal.

'n Balans tussen die water wat bygevoeg word by 'n akwifeerstelsel, die volume wat daarin gestoor word en die hoe-
veelheid wat onttrek kan word, bestaan vir elke akwifeerstelsel. Die oorbenutting van 'n grondwaterbron, byvoorbeeld
die onbeheersde en grootskaalse onttrekking deur boere vir besproeiingsdoeleindes, kan onherstelbare skade aan hierdie
delikate waterbalans veroorsaak.

Vereenvoudigde geologie van Suid-Afrika

Die meegaande kaart is 'n baie vereenvoudigde geologiese kaart van Suid-Afrika wat die hoofakwifere met die streek-
geologie in verband bring. Verskeie hoof akwifeertipes kan in Suid-Afrika onderskei word. Kortliks is hulle soos volg:

® Akwifere in rotse van die Karooreeks )
Ongeveer 50% van die Republiek se oppervlakte bestaan uit rotse wat aan die sogenaamde Karoo-opeenvolging
behoort. Hierdie rotse bestaan uit sandsteen, skali en sliksteen en het gewoonlik 'n lae spesifieke lewering en deur-



latendheid. Die spesifieke lewering is die hoeveelheid water wat vanuit 'n eenheidvolume van die akwifeer onttrek
kan word. Hierdie sedimentére reeks bevat egter ook 'n onegalige netwerk van doleriet in die vorm van plate en
gange. Hierdie rotse het hoogs deurdringbare, gekraakte sones. Boorgate wat in hierdie gekraakte sones geboor
word kan groot hoeveelhede grondwater lewer,

Dolomitiese akwifere

Dolomitiese rotse beslaan slegs ongeveer 5% van die landoppervlakte in Suid-Afrika, maar die grondwatermoont-
likhede van hierdie rotse is belangrik. Dolomiet het 'n hoé stoorvermoé en spesifieke lewering en as gevolg hiervan
sowel as die hoé deurlatendheid in die uitgeloogde sones, kan boorgate in gebiede wat sorgvuldig uitgesoek is,
baie groot hoeveelhede water lewer.

Akwifere in stollingsgesteentes en ander harde rotsformasies

Slegs wanneer hierdie soliede rotsformasies genoeg verweer het en/of gekraak het om geskikte hidrouliese toestande
te skep, sal boorgatlewerings noemenswaardig wees. Verskuiwingsbanke en goedgenate rotsmassas het 'n hoér
porositeit waarin water gestoor word en vanwaar groot boorgatlewerings soms verwag kan word.

Akwifere in ongekonsolideerde formasies

Hierdie akwifere bestaan uit ongekonsolideerde poreuse sedimente en word langs ons kusgebiede, in die Kalahari,
in alluvium-gevulde rivierbeddings en op alluviale riviervlaktes aangetref. Die spesifieke lewering van hierdie akwi-

fere is baie hoog in vergelyking met die lewering van harde rotsakwifere. Hierdie akwifere word gewoonlik aange-
vul tydens swaar reénstorms en ander vloedtoestande.



\D\ ngeag of die boorgat vir die boer, die individuele huiseienaar of 'n industriéle maatskappy is, is dit raad-

&\ saam om eers mens se waterbehoeftes te bepaal. .

Meeste mense is nie seker omtrent die hoeveelheid water wat hulle nodig het nie. Al wat hulle weet
# is dat hulle soveel as moontlik wil hé. In baie gevalle sal die boorgat op hulle eindom nie die hoeveelheid

water wat benodig word, kan lewer nie. Indien dit gebeur, kan verstandige bewaring en hersiklering dikwels die probleem

oplos.

Mense in die grondwaferindustrie verwys gewoonlik na boorgatlewerings in terme van liter per uur.

1 kubieke meter = 1 000 liter = 220 gallon
1000 gallon = 4 546 liter = 4,546 kubieke meter

| UISHOUDELIK

Vir huishoudelike gebruik behoort mens toe te laat vir 'n maksimum verbruik van omtrent 200 liter per persoon
per dag. Gemiddelde daaglikse verbruik sal gewoonlik slegs die helfte hiervan wees.

Vir tuinbesproeiingsdoeleindes behoort mens voorsiening te maak vir 'n ekwivalente reénvalpatroon van ongeveer
100 mm per maand tydens die somer en net minder as 70 mm per maand gedurende die winter. Hierdie syfer word
algemeen gebruik deur installeerders van huishoudelike besproeiingstelsels in die somerreznvalgebied van Suid-Afrika.
Omgesit in watervereistes om die ekwivalent van 100 mm/per 40-dag maand te verkry, vereis u ’n getoetste konstan-
te uurlikse watervloei (gebaseer op 'n tydperk van 12 ure per 24 uur) vanuit 'n boorgat van:

1 124 liter/uur vir elke akker,

2 380 liter/uur vir elke morg, of

2 778 liter/uur vir elke hektaar.

'n Boorgat met 'n veilige lewering van slegs 500 liters per uur kan voldoende water aan feitlik alle huishoudings voor-
sien en behoort ook genoeg te wees om die gemiddelde tuin van die stadsbewoner te besproei.

Opgaarfasiliteite sal egter hier benodig word, asook stelsels wat genoeg waterdruk kan verskaf. Met ander wodrde,

boorgate met 'n lae lewering behoort nie as 'n totale ramp beskou te word nie aangesien hulle dikwels meer as genoeg
water kan voorsien.

[EESUIPING

Vir veesuiping is die reél in die praktyk om voorsiening te maak vir die vo!gendle:

60 liter/dag per grootvee-eenheid
20 liter/dag per kleinvee-eenheid

IESPROEIING

Verreweg die meeste grondwater wat in Suid-Afrika onttrek word, word vir besproeiing gebruik, of tesame met opper-

vlakwater of as die enigste bron.

Besproeiingsboerdery vereis gewoonlik 'n groot kapitaaluitleg vir die besproeiingstelsel en die kragtoevoer. Dit moet
oor baie jare verhaal word.

Dit is dus noodsaaklik om te weet wat die waterbehoeftes is en of die bron die behoefte, selfs onder droogtetoestande,
kan bevredig.

Die besproeiingswaterbehoeftes hang af van verskillende faktore soos die klimaat van die gebied, die spesifieke ge-
wasse of gesaaides, die grondeienskappe en die soort watertoediening. Dit is ook goed bekend dat watergebruik vir
besproeiing baie ondoeltreffend kan wees as gevolg van verliese van die verspreidingstelsel, deur verliese onderkant
die wortelgebied in die geval van oorbesproeiing en deur die natmaak van onbeplante grond.

Vir die beste raming van waterbehoeftes onder die bepaalde omstandighede en om minimum vermorsing van skaars

grondwaterbronne te verseker, is dit noodsaaklik om u plaaslike besproeiingsbeampte of besproeiingvoorsieningsmaat-
skappy te raadpleeg.

Besproeiing vanuit boorgate is prakties, maar vereis groot hoeveelhede water. Gevolglik is dit raadsaam om die voor-
gestelde besproeiingsboorgat deeglik te laat toets en dan korrek te bedryf.

Boorgatwater word deesdae toenemend gebruik vir nywerheidsdoeleindes soos lugreélingeenhede, toilette, wasbe-
hoeftes en natuurlik vir drinkdoeleindes. Die eienaar van 'n gevestigde nywerheids- of handelsterrein kan sy waterbe-
hoeftes bepaal deur eenvoudig die fakture van vorige maande deur te gaan om vas te stel wat die waterverbruik was.



erskeie algemeen gebruikte metodes bestaan vir die plasing van 'n boorgat.

) IE RAAIMETODE

Deur hiervan gebruik te maak, bestaan daar in groot gedeeltes van Suid-Afrika slegs 'n geringe kans om vol_doende
grondwater vir gebruik te vind. Nogtans is daar geologiese omgewings, bestaande byvoorbeeld uit sand en rl\_nerafsgb
tings wat oor primére porositeit beskik met die gevolg dat grondwater feitlik orals teenwoordig is. Voorbeelde hiervan is:

® Kusakwifere soos teenwoordig op die Zoeloelandse kusvlakte en by Atlantis aan die weskus;

® rivierafsettings soos teenwoordig byvoorbeeld langs die Krokodilriver, Noordwes-Transvaal en die Sandrivier in die
omgewing van Pietersburg. 'n Verdere voorbeeld is die uitgestrekte sandakwifeer van die Limpoporivier; en

® die droé rivierbeddings van die Karoo.

Vir die beste plasing van boorgate selfs in hierdie tipe formasie is gespesialiseerde inligting nodig. Hierdie inligting

kan slegs verkry word deur 'n uitgebreide geohidrologiese eksplorasieprogram te volg met die korrekte gebruik van

boorgatinligting. Raaiwerk kan op die ou end baie duur wees.

Om die sukses van raaiwerk te verbeter word aanbeveel dat 'n voornemende boorgateienaar liewers die dienste van
'n plaaslike boorman moet gebruik in die afwesigheid van ’'n professionele persoon. Met jarelange ondervinding en
kennis van die grondwatertoestande van die omgewing word merkwaardige suksesse somtyds behaal.

10 IE STOKKIEWYSER
(WATERHEKSERY)

Wateraanwysing is 'n hoogs omstrede onderwerp in die grondwaterbedryf. Dit word nie die moeite werd geag om
verdere aandag aan hierdie onderwerp te gee nie.

\\ IETENSKAPLIKE
BOORGATPLASING

Daar is geen metode waarvolgens daar vanaf die aardoppervlak die presiese hoeveelhede en dieptes van gropdwatet-
voorkomste bepaal kan word nie. Daar bestaan egter wetenskaplike metodes wat met die korrekte aanwending daar-

van die kanse vir die plasing van 'n suksesvolle boorgat verbeter en sodoende die totale onkoste vir die aantrekking
van grondwater verminder.

Die volgende geologiese en hidrologiese faktore moet by grondwatereksplorasie in ag geneem word:

|
— Ll



Geologies

@ Die tipe geologiese formasies in die ondersoekgebied en hul potensiaal as akwifere.

Hidrologies

@ Die reénval van die gebied en die persentasie daarvan vir grondwateraanvulling.
@ Die waterbalans van die gebied.

Hierdie faktore moet eers geévalueer word en kan lei tot die volgende vrae:

® Hoeveel water word benodig? _
® Kan die akwifere in die behoefte voorsien?
® [s die grondwater geskik vir die doel waarvoor dit gebruik gaan word?

Om bogenoemde vrae te beantwoord is dit nodig om alle beskikbare inligting omtrent die grondwatertoestande van
die omgewing te bestudeer. Hierdie inligting kan verkry word deur gebruik te maak van gewone lugfotos, geologlese
en geohidrologiese kaarte, boorgatinligting soos diepte en lewerings, asook die geologiese beskrywing van die boor-
gatmonsters van alle bestaande boorgate van die omgewing. Infrarooi lugfotds, asook satellietfotd’s word toenemend
vir gebiedsondersoeke gebruik, en om grootskaalse geologiese strukture te identifiseer. Verdere inligting kan verkry
word deur gebruikmaking van die Nasionale Grondwater Databasis van Suid-Afrika wat bestuur en beheer word deur
die Departement van Waterwese. Deur die inligting oor te dra na 'n lugfoto asook die stereoskopiese interpretasie
daarvan vir die identifisering van veranderings in rotsformasies, is die eerste fase van die eksplorasieprogram voltooi.

Die tweede gedeelte van die eksplorasieprogram sal bestaan uit 'n besoek aan die ondersoekgebied. Inligting op kan-

toor verkry kan nou vergelyk word met dit wat in die veld waargeneem word. 'n Boorgatposisie kan nou onder guns-
tige omstandighede bepaal word.

In die geval waar min oppervlaktekens van grondwater waarneembaar is, soos in omgewings met dik oppervlakbe-
dekkings van grond en byvoorbeeld kalk, word die gebruik van geofisiese eksplorasietegnieke aanbeveel. Hierdie me-
todes berus op die waarneming van die verskil in fisiese eienskappe van gesteentes wat na aanleiding van die interpre-
tasie uitgevoer op die data, gekorreleer kan word met gunstige grondwateromgewings.

Verskille in _gesteente-eienskappe so0s magnetiese intensiteit, digtheid, elektriese weerstand asook seismiese snelhede
word gebruik. Die waarneming van hierdie verskille word geinterpreteer in terme van die bestaande geologie, vir die

beste p]dasing van boorgatposisies. Die volgende geofisiese metodes is algemeen van toepassing onder Suid-Afrikaanse
toestande:

LEKTRIESE WEERSTANDMETODE

In hierdie metode word die verskil waarteen 'n elektriese stroom in verskillende gesteentes voortgeplant word, ge-

meet. Sodoende kan 'n verandering in die soortlike weerstand van die gesteentes geidentifiseer word wat gekorreleer
kan word met moontlike waterdraende sones.

Aangesien vloeistofgeleiding die belangrikste oorsaak vir die elektriese geleiding in gesteentes is, hou hierdie metode
direk verband met grondwatervoorkomste. 'n Verdere voordeel van die metode is dat die soortlike weerstand nie al-

leenlik lateraal oor 'n gebied opgespoor kan word nie (horisontale profilering) maar ook in diepte by 'n spesifieke
punt (dieptemeting).

LEKTROMAGNETIESE METODE

Hierdie metode is verwant aan die elektriese weerstandsmetode en berus op die verskil in elektromagnetiese gelei-
dingsvermog van gesteentes. Die induktiewe metodes word toenemend in grondwatereksplorasie gebruik weens die
voordeel van die snelheid waarmee die opname uitgevoer kan word. Die toepassingsveld van die elektromagnetiese
metodes is soortgelyk aan die elektriese weerstandsmetodes.

EJE1SMIESE REFRAKSIEMETODE

Eli'e “'_'Et.odle _berus op die beginsel dat skokgolwe teen verskillende snelhede beweeg in verskillende rotsformasies.
ierdie inligting word vertolk in terme van moontlike grondwatervoorkomste, met ander woorde, gebiede waar daar

byvoorbeeld 'n toename in die dikte van verweerde rotsmateriaal is. Belowende boorposisies kan dus hiervolgens
bepaal word.

Die gebruikers van seismiese refraksie moet daarop let dat 'n hamer of 'n vallende gewig as bron van seismiese ener-
gie, 'n beperkte toepassing het as gevolg van die vlakdiepte van ondersoek. Dinamiet as bron word aanbeveel.

1\ ]AGNETIESE METODE

Met hierdie metode word 'n verandering in die normale magneetveld van die aarde waargeneem, wat gebruik kan
word vir die bepaling van oppervlakbedekte geologiese kontakte soos byvoorbeeld dolerietgange (ysterklipkontakte).
Die vinnige spoed waarteen opnames uitgevoer kan word, het ongelukkig veroorsaak dat hierdie metode sekerlik
die mees misbruikte geofisiese metode is. Die korrekte gebruik van die metode, met die nodige vertolkingskennis van
_die data kan 'n menigte suksesvolle boorgate in die regte geologiese omgewing tot gevolg ha.

Die volgende is voorbeelde van waar die magnetiese metode met sukses gebruik kan word:

® Dolerietgangkontakte (ysterklipkontakte)
® Dolerietplaatkontakte (ysterklipkontakte)
® Enige ander intrusiewe kontak waar die magnetiese kontras waarneembaar is.

o

|RAVIMETRIESE METODE

Die natuurlike aantrekkingskrag van die aarde, met ander woorde die gravitasieveld, dien as uitgangspunt vir die werk-
ing van die metode. Die veranderings in die gravitasieveld van die aarde, wat die gevolg is van verskille in digtheid
en massa van die rotsformasies, word by verskillende meetpunte van die aardoppervlak waargeneem. Met die korrek-
te metodes van vertolking kan sinkgate of oplossingsholtes, die dikte van alluviale sand en ander geologiese strukture
wat oor 'n digtheidskontras met die omliggende rotsformasies beskik, bepaal word.

Die mees algemene toepassing van die metode is in karbonaatryke gesteentes waar die lokaliteit van oplossingsholtes
vasgestel kan word,

IE KAN 'N GRONDWATER-
EKSPLORASIEPROGRAM UITVOER?

U word aangeraai om gebruik te maak van konsultante wat geregistreer is by die Suid-Afrikaanse Raad vir Natuur-
wetenskaplikes. Sodoende is u verseker dat die persoon oor 'n minimum akademiese kwalifikasie van vier jaar beskik,
met ten minste 3 jaar praktiese ondervinding. 'n Goeie alternatief vir die kleiner gebruiker sou wees om ervare mense
met Nasionale Diploma-kwalifikasies in die Natuurwetenskappe te nader.

n Lys van aanbevole konsultante is beskikbaar by die Departement van Waterwese.

0 ie waterboorgatbedryf van Suidelike Afrika kan ongelukkig nie op 'n goeie reputasie roem nie. Dit is hoof-
¥7) saaklik toe te skryf aan die onkunde van die publiek wat alle booraspekte betref asook die feit dat daar

// nog nie 'n aanvaarbare bedryfskode vir die boorbedryf bestaan nie en standaarde gevolglik geweldig
7 verskil.

Die beste manier om 'n boormaatskappy te kies is miskien op die aanbeveling van vriende of kollegas. 'n Alternatief

is om met die Boorgatwater-vereniging in verbinding te tree wat u met graagte na 'n bekwame boorkontrakteur in
u omgewing sal verwys.

' AKTORE WAT OORWEEG MOET

WORD WANNEER 'N KONTRAKTEUR
GEKIES WORD

Boorkontrakteurs gebruik gewoonlik een van twee soorte bore in Suidelike Afrika. Daar is die ou tipe kabelstampboor
wat van 5 tot 10 dae neem om 'n gemiddelde boorgat te sink. Dan is daar die nuwer lugbore wat baie vinnig werk
en gewoonlik binne 'n dag klaarmaak. Hierdie tipe bore is afhanklik van die grootte kompressor wat gebruik word.
Die grootste kan van 8 tot 12 meter in meeste harde rotstipes per uur boor.

Stel die volgende lys vrae aan 'n boorkontrakteur voordat jy hom aanstel om te begin boor:

® Besit hy 'n kontrak? Dit is in u eie belang om 'n kontrak van al die koste wat moontlik sal opduik te onderteken.
(LW. 'n Standaardboorkontrak is van die Boorgatwater-vereniging verkrygbaar.)

® Dring daarop aan dat sy boorstawe reguit moet wees, aangesien baie van die kleiner bore ligte stawe gebruik wat
maklik kan buig of kromtrek. Dit is noodsaaklik dat u boorgat vertikaal en loodreg moet wees om die installering
van u pomp en daarna die daaglikse gebruik daarvan probleemvry te hou.

® Vra uit omtrent boorgatvoering — van watter tipe hy gebruik maak, staal of plastiek, hoe dik dit is en wat die
verskillende soorte en diktes kos. Verneem ook hoeveel voering hy verwag om in te sit en of hy bereid is om
dit af te skerm indien nodig.

® As hy baie goedkoper as sy mededingers is, stel dit duidelik dat u nie sal toelaat dat hy ophou sodra hy “harde
rots” tref nie, of as dit te diep word nie.

® Verneem ook wie gewoonlik verantwoordelik is vir die plekaanwysing van die boorgat, en hoeveel sukses hulle
in die verlede behaal het.

@

Vra hom uit omtrent boorgatontwikkeling en hoe hy te werk sal gaan om die waterlewering van die boorgat te
verbeter indien nodig. As hy nie verstaan wat u met boorgatontwikkeling bedoel nie, sal dit raadsaam wees om
n ander boorkontrakteur te soek. ;

@ Maak seker daarvan dat hy monsters van elke meter wat geboor word, verskaf.

Dring daarop aan dat die boorman ’n rekord hou waarop presies aangetoon word op watter diepte die mees belo-
wende waterdraende naat aangetref is. Hierdie inligting is van die grootste belang vir die persoon wat die water-
pomp installeer sodat hy die korrekte pomp kan kies vir. u behoefte.

Verkry van die boorman die deursnee van die boorgat wat hy beplan om te boor. 'n Deursnee van minder as
127 mm (5 duim) maak sake vir die pompinstalleerder baie moeilik. Waar moontlik, word 'n finale deursnee van
152 mm (6 duim) tot 216 mm (8 duim) aanbeveel. Dit is egter so dat groter deursnee gate benodig sal word waar
baie water verwag word. Dit sal groter moet wees as die groottes hierbo aangetoon.

Maak seker dat die boorman oor die toerusting beskik om die vereiste diepte te boor.
; B e Doy

INDER FAKTORE OM VOOR OE TE
HOU

Daar is ook ander faktore wat die kliént ten volle moet begryp en op bedag moet wees voordat die boordery 'n aan-
vang neem:

® Die boorkontrakteur kan nooit waarborg dat hy water sal raakboor nie; dus val die risiko op die kliént wat verant-
woordelik is vir die koste, of daar water is of nie.

® 'n Moderne boor met al sy toerusting is swaar en groot en in stedelike gebiede kan daar skade aan grasperke
of rybane veroorsaak word waarvoor die boorkontrakteur geen aanspreeklikheid kan aanvaar nie.

® Bore maak geraas en mors; albei hierdie dinge is onvermydelik. In stedelike gebiede behoort u u bure te waarsku
dat daar binnekort op u erf geboor gaan word.

® Die plaaslike munisipaliteit mag vereis dat toestemming verkry word om ’'n boorgat te sink; dit is gewoonlik bloot
'n formaliteit.

® Ondergrondse elektriese kabels, waterpype of rioolpype moet vermy word waar die boorplek uitgesoek word want
die boorkontrakteur kan nie daarvoor verantwoordelik gehou word as hy deur hulle boor nie.

® Daar kan nie verwag word dat die boorkontrakteur moet sé presies hoeveel die boorgat gaan kos nie. Daar is
te veel onbekende faktore wat oorweeg moet word, soos byvoorbeeld die finale diepte, die hoeveelheid boorgat-
voering wat benodig word en hoeveel tyd dit gaan neem om die boorgat te ontwikkel.

® Die tydsverloop tussen die boor van 'n boorgat en die installering van 'n pompstelsel word gewooh[ik in weke
eerder as in dae gemeet.

® Die meeste boorkontrakteurs hef 'n ekstra betaling om deur baie harde rots te boor. Hierdie rotstipes is betreklik

skaars; die mees algemene is kwartsiete, lint-ysterklip en laastens die silika (chert)-stroke wat in die dolomitiese
dele aangetref word.

Ons het vroeér gesé dat die boorgat reguit moet wees. Die volgende probleem is om te besluit hoe diep dit moet
wees. Dit is miskien hierdie besluit wat die grootste oorsaak is van misverstand tussen kliént en kontrakteur.

In Suidelike Afrika word grondwater op verskillende dieptes aangetref. In dele van die Kaap is dit 300 meter diep,
maar oor die algemeen kan 'n mens reken op 30 tot 80 meter. Die geoloog of boorkontrakteur sal min of meer kan
sé op watter diepte water verwag kan word. Net omdat harde rots soms teégekom word, is nie genoeg rede om te
stop nie. Meeste watersplete word bereik eers nadat harde rots deurgedring is.

Alternatiewelik kan die bekwame boorkontrakteur s& wat die watervooruitsig is deur aanhoudend die rotsmonsters
te ondersoek, asook op grond van sy eie ondervinding in die omgewing. Boorkontrakteurs word soms daarvan be-

skuldig dat hulle “te ver” of “nie ver genoeg nie” gaan. Dit is dus raadsaam om vooraf te weet wat die verwagte diepte
van die boorgat is.

|0 ORGATKONSTRUKSIE EN
-ONTWIKKELING

Dit is altyd noodsaaklik om ’n paar lengtes boorgatvoering in produktiewe boorgate in te sit. Partykeer is dit nodig
om die voering tot onder in die boorgat aan te bring. Waar opeenvolgende lae van sagte, onstabiele rots en harde

rots teégekom word, mag dit nodig wees om twee- of soms drievoudige voerings in die boorgat in te sit. Dit gebeur
egter selde.

Die belangrikste rede vir die installering van boorgatvoering is om te voorkom dat die los wande van die boorgat
intuimel. Dit word ook aangebring om besoedelde water op of naby die oppervlak uit die boorgat uit te hou. Verskeie
soorte boorgatvoering is vandag in Suid-Afrika beskikbaar. Boormanne gee voorkeur aan staal en plastiek. Staal is
sterker as plastiek maar het die nadeel dat dit kan roes of verweer. Hoe dikker die voering, hoe langer sal dit hou.
As die water uit 'n boorgat nie helder word wanneer dit gepomp word nie, is dit 'n teken dat die voering nie behoorlik
ingesit is nie. Wanneer die boorgat in 'n los, onstabiele formasie geboor word, moet boorgatvoering tot heel onder
in die gat aangebring word om die sand en gruis uit te hou. |

Boorgatvoering kan solied of geperforeer wees met kleinerige gate. Hierdie gate laat toe dat die water in die boorgat

invloei sodat dit na die oppervlak gepomp kan word, maar terselfdertyd hou dit die gruis en sand terug wat die pomp
kan beskadig en die boorgat verstop.

Aanbevole boorgatkonstruksiesmetodes

Boorgate in primére akwifere en met 'n hoé lewering, moet toegerus word met 'n boorgatskerm wat korrosiebestand
is (bv. vlekvrye staal of PVC) wat langs die waterdraende sone aangebring word, eerder as met die voering wat vol
gaatjies is. Hierdie boorgatskerms is baie doeltreffender want dit laat die maksimum hoeveelheid water in die boorgat
in. Dit is ongelukkig heelwat duurder om te installzer.

Wanneer baie sagte sones of breuke teégekom word, sal 'n bekwame boorman growwerige gruis tussen die geperfo-
reerde voering en die kant van die boorgat laat inspoel. Dit dien as 'n tweede filtreerder om te verhoed dat soliede

gruisstukke in die boorgat inspoel. Vir 'n suksesvolle boorgat in onvaste rotsformasies is die aanbring van 'n gruisafdig-
middel uiters noodsaaklik.

Die oppervlakgedeeltes om produktiewe boorgate moet soms met sement of beton gebreivul word om besoedzling
uit te hou. In baie lande is dit nou verpligtend as 'n standaard-grondwaterbeskermingsmaatresl.

In sekere gevalle mag gespesialiseerde boortegnieke nodig wees soos die gebruik van stabiliserende skuim. Dit word
gewoonlik gebruik slegs as holgate, klei, los gruis of los rolklipbedding aangetref word gedurende die boorwerk. Stel
vas of u kontrakteur daartoe in staat is om hierdie moeilike booromstandighede te hanteer.

Die konsep van boorgatontwikkeling is relatief nuut in Suider-Afrika. Dit behels die oopmaak of die skoonmaak van

vuil breuksones sodat die grondwater meer vryelik kan vloei. Uitspoeling en stuwing onder ho# druk met lug is dees-
dae die mees algemene gebruik. 2

Die kliént behoort daarop aan te dring dat ten minste 30 minute bestee word aan uvitspoeling en stuwing van elke

boorgat waar goeie water aangetref is. Spesiale chemikalieg kan ook gebruik word om fyn kleikorrels te verwyder
en die watervloei te verbeter.

Om 'n dro& boorgat te sink is altyd 'n teleurstellende ondervinding en gewoonlik is daar geen rede om die boorkon-
trakteur te blameer nie. Hy het immers nie X-straal 08 om onder die grond te kan sien nie. Nietemin behoort die
kliént 'n hoé standaard van vakmanskap te verwag. Miskien moet die kliént hom laat lei deur die bevoegdheid van
die kontrakteur eerder as die koste, wanneer hy finaal 'n kontrakteur kies. 'n Waterboorgat is immers nie maar som-
mer net 'n gat in die grond nie. :

Daar sal binnekort in 'n boorman se dagboek op besonderhede van elke boorgat wat gesink is, aangedring word.
Die publiek word versoek om te verseker dat booropgawes waar nodig aan die plaaslike owerheid gestuur word, maar
in elk geval aan die Direktoraat Geohidrologie van die Departement van Waterwese. Vorms is beskikbaar by die
Boorgatwater-vereniging of die Departement van Waterwese.

it is noodsaaklik om die lewering té laat toets vir die volgende redes —

® om die veilige lewering van die boorgat vas te stel: die woord “veilige” kan nie oorbeklemtoon word
nie. Dit verwys na die lewering waarteen die boorgat veilig gepomp kan word;

dox ® om die veilige leweringsdienstydperk waarteen die boorgat teen 'n aanhoudende tempo gepomp kan
word, sonder om die akwifeer te benadeel, vas te stel. Die dienstydperk kan uitgedruk word as 'n persentasie of die

aantal ure pomptyd teen die veilige lewering per 24 uur-tydperk, dit wil s¢ 50% sou beteken 'n maksimum van
12 ure pomp en 12 ure rus in 'n tydperk van 24 uur:

® om te bepaal wat die gehalte van die grondwater is met betrekking tot die beplande gebruik daarvan, sowel as
die verrigtingseienskappe van die boorgat; en die

® hidrouliese parameters van die akwifeer.

=L

| s |OE LANK BEHOORT DIE
POMPTOETS TE DUUR

Die duur van die pomptoets is in direkte verhouding tot die dienstydperk waarvoor die boorgat gepomp sal word
wanneer die permanente pomp geinstalleer is. 'n Boorgat wat huishoudelike water aan 'n huis voorsien sal byvoor-
beeld 'n korter dienstydperk hé as ’n besproeiingsboorgat. Gevolglik sal die aard en die duur van die pomptoets op
'n huishoudelike boorgat korter wees as die toets op 'n besproeiingsboorgat.

/| ATERVOORRAAD VIR HUIS-
HOUDELIKE GEBRUIK

Huishoudelike watervoorrade is watervoorrade vir huishoudelike doeleindes by plaashuise, plotte en kleinhoewes.
Voordat bougenootskappe in Suid-Afrika 'n nuwe verband toestaan op 'n eiendom wat nie van pypleidingwater voor-
sien word nie, verwag hulle 'n sertifikaat van 'n erkende pompinstalleerder waarop aangedui word dat daar 'n konstante
vloei van meer as 1 500 liters per uur is nadat 'n ses-uur leweringstoets gedoen is. !

{OMPTOETS

Die pomptoetskontrakteur moet a

€ an die klignt 'n sertifikaat gee waarop die datum, die diepte waarop die toetspomp
geinstalleer is, die statiese watervl

ak, die pomptempo aan die einde van die toets en die waterkleur, gemeld word.
In_ die meeste dele van Suidelike Afrika is dit gebruiklik om 'n ses-uur toets te doen en daarna 'n pomp met 'n kapasi-
teit van ongeveer 50% - 60% van die vloei aan die einde van die toets te installeer. Hierdie 40% - 50% veiligheids-
grens Is in meeste gevalle voldoende, maar nie altyd nie. Die eindgebruiker moet altyd die pompinstalleerder raad-

o]

16 |



pleeg omtrent die toets wat die beste is vir sy doel. Natuurlik sal groter gesofistikeerdheid en langer waterleweringstoetse
meer kos. Dikwels kan die ekstra aanvangskoste baie geld op die lang duur bespaar. Tensy dit absoluut noodsaaklik

is, moet die boorgat nooit teen die maksimum lewering gepomp word nie. Hierdie saak kan nie genoeg beklemtoon
word nie.

'n Standaard-pomptoetssertifikaat is beskikbaar by die Boorgatwater-vereniging van Suidelike Afrika. Dit is ook raad-
saam om die watervlak in die boorgat vanwaar die water gepomp word, teen die einde van die toets te meet.

Boere, ontspanningsklubs en handelsfirmas of nywerheidsondernemings sal gewoonlik 'n hoér dienstydperk en gevolg-
lik 'n langer toets verg. Nou en dan moet die toets, byvoorbeeld per 100%-dienstydperk, vir weke en selfs maande duur.

Boorgate wat onderworpe gaan wees aan ’n dienstydperk van 10 uur per dag behoort vir minstens 24 uur getoets
te word. Watervlakke in die boorgat behoort na spesifieke tussenposes neergeskryf te word, tesame met die pomp-
loslating vir die tydsduur van die toets. Daar moet rekord gehou word van onttrekkingsvlakke van die begin van die
toets totdat die pomp gestop word. Die herstel van die watervlak in die boorgat moet danneergeskryf word totdat
die boorgat herstel het tot binne 10% van die aanvanklike statiese watervlak.

Boorgate wat elke dag gebruik gaan word en wat ', betroubare daaglikse watervoorraad moet voorsien, byvoorbeeld

munisipale, nywerheids- of besproeiingsgate, behoort vir langer tydperke getoets te word. Die pomptoets moet uit

'n stapsgewyse onttrekkingstoets en 'n hersteltoets bestaan. Dit moet gevolg word deur 'n konstante uitvloeitoets van
. ten minste 48 uur en 'n herstelmeting tot binne 5% van die oorspronklike watervlak.

NWERKING VAN BOORGATE OP
MEKAAR

Indien twee boorgate naby mekaar geleé is, is dit raadsaam om rekord te hou van die watervlak in die boorgat wat
nie gepomp word nie (observasiegat) terwy! die ander gat gepomp word. As die boorgate inwerking op mekaar toon,
sal die watervlak in die observasiegat daal. Dit beteken dat die boorgate hidroulies verbind is en dat die pomp van
een boorgat, die ander boorgat sal affekteer. Gevolglik sal die twee boorgate, indien hulle tegelykertyd gepomp moet

word, teen 'n tempo laer as die getoetste tempo gepomp moet word om voorsiening te maak vir die inwerking op mekaar.
mekaar.

S £

IATERMONSTERS

Teen die einde van 'n pomptoets, moet 'n grondwatermonster geneem word om die gehalte daarvan te bepaal in
terme van die doel waarvoor dit benut gaan word. Die watermonsters moet geneem word in 'n skoon bottel wat deeg-
lik gespoel is in dieselfde water.

Die diepte van die breuk, tesame met die veilige lewering van die boorgat en die druk benodig deur die eindgebruiker,

is die drie belangrikste faktore wat die installeerder sal moet oorweeg wanneer hy die korrekte pomp vir die klignt
se behoeftes kies.

Daar word dikwels gevra of die boorgat altyd dieselfde lewering sal hé. Die antwoord hierop is nadruklik “nee” . Die
waterlewering kan wissel, afhangende van die tyd van die jaar, die aantal nuwe boorgate in die omtrek, die jaarlikse
veranderings in die reénval en die plaaslike nadelige effekte van verhoogde transpirasie as gevolg van die aanplant
van groot hoeveelhede bome.

Dit is om hierdie redes dat wye veiligheidsgrense toegelaat word wanneer die korrekte pompstelsel geinstalleer word.
Tensy die boorgat dus bale duidelik heelwat meer as die eindgebruikerbehoeftes lewer en die water tydens die spoe-
lingsproses helder geword het, moet u daarop aandring dat die veilige lewering vir u boorgat bepaal word. 'n Skatting
van die waterlewering deur die boorman is nie voldoende nie en kan onakkuraat wees. As u so gelukkig is dat'u

boorgat baie water lewer, moet u asseblief nie meer pomp as wat u nodig het nie. Grondwater is 'n baie kosbare
bron en moet nie vermors word nie.

n Suid-Afrika maak miljoene mense staat op grondwater as hulle enigste daaglikse bron van water. Grond-
water van onbesoedelde gebiede is gewoonlik drinkbaar. Die chemiese samestelling van natuurlike grondwater
word egter deur die draerrots waarin die grondwater gevind word, geaffekteer. Gevolglik sal die grondwater-

2> chemie van verskeie plekke in Suid-Afrika verskil athangende van die akwifeer waarin dit voorkom, en mag
dit in sekere gevalle die water onbruikbaar maak. Grondwater uit Malmesbury-skalies is byvoorbeeld vir meeste doel-
eindes onbruikbaar as gevolg van hoé totale opgeloste soute. Grondwater in graniet bevat gewoonlik fluoriet in hoé
konsentrasies, terwyl water van dolomiete gewoonlik goeie drinkwater is, hoewel betreklik hard. Die enigste manier
‘om die watergehalte van jou boorgat te bepaal, is om 'n grondwatermonster te laat ontleed aangesien skadelike ele-
mente sowel onsigbaar as smaakloos kan wees. &

'n Belangrike bron van skadelike stowwe in grondwater is besoedeling deur menslike aktiwiteite. Die mees algemene
bron van grondwaterbesoedeling is stort- en vullingsterreine, afvalputte en dammetjies, septiese tenks en stapelriole,
landbou-aktiwiteite, mynuitskot en slikdamme, onbeheerde oppervlakstortsel, nywerheidsdisponeringsboorgate en lug-

besoedeling, byvoorbeeld suurreén. In landelike gebiede moet boorgate so ver as prakties moontlik wees van septiese
tenks, rommelhope of krale.

Dit is noodsaaklik dat die water uit die boorgat voor gebruik getoets word. Dit is ook van toepassing op landelike
gebiede weg van besoedeling af. Soos hierbo gemeld, kan selfs natuurlike grondwater stowwe bevat wat dit vir gebruik
ongeskik maak. 'n Watermonster moet aan die einde van die pomptoets in ’n eenliter-bottel geneem word wat dan
by die Departement van Landbou-ontwikkeling of by 'n nywerheidslaboratorium ingedien kan word vir ontleding.

Die soort chemiese ontleding wat op die grondwater uitgevoer word hang af van die doel waarvoor die water gebruik
moet word. Water vir besproeling, veesuiping of huishoudelike gebruik sal byvoorbeeld verskillend ontleed word. Voordat
die watermonsters geneem word, moet die bottel deeglik gewas en gespoel word in die water wat getoets moet word.

| D) RINKWATER

Dlisgzggemene standaarde vir drinkwater word neergelé in die Suid-Afrikaanse Buro vir Standaarde se Dokument 241
( )i

IEESUIPING

Die watergehaltebehoeftes van enkelmaagdiere soos perde, varke, hoenders, honde, ens., en herkouers soos beeste,

skape, bokke en die meeste wild, verskil. Vir enkelmaagdiere is die kriteria vir huishoudelike gebruik gewoonlik van
toepassing. :

|ESPROEIING

Kontak asselblief u Landbou-uitbreidingsbeampte vir 'n aanbeveling oor die aard van die ontledings en die kriteria
waarvoor die grondwater ontleed moet word. Dit sal afhang van die grondsoorte in u omgewing.

L1| OE DIKWELS MOET MONSTERS
GENEEM WORD?

Hoe dikwels monsters hierna geneem moet word, hang af van die doel waarvoor die water gebruik word. Daar moet
byvoorbeeld elke twee maande monsters geneem word van 'n boorgat wat 'n munisipaliteit of 'n klein dorpie voorsien.
Normale besproeiingsboorgatwater behoort ten minste een keer per jaar ontleed te word, al is dit net vir totale opge-

loste vastestowwe. As u’n probleem ondervind, raadpleeg asseblief 'n deskundige. Die Departement van Waterwese
kan ook genader word.

WATER VIR HUISHOUDELIKE GEBRUIK SABS 241 (1984)
Eienskap Aanbevole perke Maks. toelaatbare perke
pH ‘ 6,0-9,0 55-90
Konduktiwiteit (mS/m op 25°C) 70 300
Totale opgeloste vastestowwe (mg/¢) 500 2 000
Kalsium (Ca) 150 200
Magnesium (Mg) 70 100
Natrium (Na) 100 . 400
Kalium (K) 200 400
Totale hardheid as CaCo, Min. » 20 NG*
Maks. 300 650
Chloried (Cl) 250 600
Sulfaat (SO,) . > 200 600
Fluoried (F) 3 15
Nitraat (as N) 6 10
Yster (Fe) 0,1 1,0
Mangaan (Mn) 0,05 1,0
(Alle waardes in mg/¢ tensy anders genoem)
Bakteriologies
Standaard-plaattelling/ml 100 NG*
Totale koliforme/100 ml Nul 5
Fekale koliforme/100 ml Nul Nul
NG - nie gespesifiseer nie

'n Spesiale prosedure word gebruik om monsters van die grondwater vir bakteriologiese besmetting te neem. Kontak
asseblief die laboratorium wat die monster gaan ontleed vir verdere inligting.

|5 ESOEDELDE GEBIEDE EN
SPOORELEMENTE

Daar word aanbeveel dat spoorelemente ontleed word in gebiede waar die grondwater deur menslike aktiwiteite soos
myne, slikdamme of rommelhope besmet mag wees. As gevolg van die koste van spoorelementontledings word daar
egter aanbeveel dat besonderhede van moontlike besmetting met die laboratorium bespreek word voor die ontleding
om sodoende die ontleding tot een of twee spoorelemente te beperk.

|ATERGEHALTE VIR HERKOUERS

'?),‘A‘ 43
§&\ n's

Element/Samestellings ' Aanbevole maks. perke mg//
TOVS (totale opgeloste vastestowwe) 6 000
Nitraat (as NO,) : : 100
Natrium (Na) 2 000
Kalsium (Ca) 1000
Magnesium (Mg) . 500
Fluoried (F) 6
Chloried (Cl) 3 000
Bikarbonaat (HCO,) ' 500
Sulfaat (SO,) 1 000
Yster (Fe) 10
e S




ie meeste pompinstalleerders is trots op hulle werk en sal poog om die klignt van 'n stelsel te voorsien
wat sy behoeftes die beste sal dien. Daar is egter nog steeds gans te veel kontrakteurs wat gereeld baie
goedkoop, slordige installasies opsit wat &f ongeskik is vir die kliént se behoeftes &6f selfs 'n permanente

: = bedreiging kan wees vir die spesifieke grondwaterbron wat ontwikkel word. Om eindelose probleme en
selfs litigasie te voorkom, is dit raadsaam om &f die pompvervaardigers self te nader om uit te vind wie hulle agente
in u omgewing is 6f alternatiewelik kan die BOORGATWATER-VERENIGING genader word vir advies.

Voordat die werklike installasie van die pompstelsel bespreek word, moet die verbruiker eers bewus gemaak word
van die verskillende soorte pompe wat vandag op die mark beskikbaar is. Die neiging vandag is in die rigting van
die toenemende gebruik van elektriesaangedrewe dompelpompe aangesien hulle goedkoop is om te bedryf, doeltref-
fend, stil en onopsigtelik is. Daar is baie soorte boorgatpompe wat geskik mag wees vir elke individuele kliént se behoeftes:

'ANDPOMP (POSITIEWE
VERPLASINGSPOMPE [PD])

Daar is nog 'n plek vir handgedrewe pompe in afgeleé gebiede waar moderne metodes nie beskikbaar is nie en waar
daar slegs klein hoeveelhede water benodig word, byvoorbeeld drinkwater.

NDPOMP (PD)

Die bekendstelling van die windpomp was 'n groot verbetering op die handpomp. Duisende windpompe word in
Spide]ike Afrika gebruik. Die hoofvoordeel van die windpomp is dat die loopkoste feitlik beperk is tot die instandhou-
ding van die windpomp self en die moderne windpompe kan vir lang tydperke loop sonder om gediens te word. Die
:50011 Pomp mag egter ongerieflik wees vir sekere doeleindes tensy daar gebruik gemaak word van opgaartenke of
n dam. Die stelsel kan dalk onaanvaarbaar wees as water op aanvraag benodig word.

|\ {RAGKOPPE (PD)

Kragkoppe is die meganiese wyse om suierpompe aan te dryf en kan of afsonderlik &f tesame met bogenoemde
twee pompe gebruik word. Dit skakel die probleem van beskikbaarheid op aanvraag uit. Hierdie soort pomp lewer

n onegalige stroom water en mag dus ongeskik wees wanneer dit byvoorbeeld nodig is om water direk aan 'n besproei-
ingskema te voorsien.

CJKROEFPOMPE (PD)

Skroefpompe word dwarsdeur Suidelike Afrika gebruik, en is bekend vir hulle betroubaarheid om water op hoé hoogtes
en in groot hoeveelhede te lewer. Hierdie pompe is baie doeltreffend in terme van krag wat verbruik word en sal
n konstante stroom water lewer wat geskik kan wees vir sprinkelbesproeiing indien aangepas met 'n geskikte druk-
ontlasklep. Die pompe is beskikbaar vir 'n wye verskeidenheid van gebruike en pryse is mededingend.

Straalpompe werk op die beginsel dat 'n sekere hoeveelheid water gedurig deur die stelsel sirkuleer. Die water word
in die boorgat afgepomp deur 'n spuitstuk en die venturi-beginsel word gebruik om die water tot by die oppervlak
te bring. Deur sekere veranderinge aan die oppervlakinstallasie aan te bring, sal hierdie pompe boorgate wat gedurig
sand oplewer tydens die ontwikkelingstadium, suksesvol pomp. Hulle verg gewoonlik meer krag as ander pompsoorte,
maar is baie veelsydig en kan selfs gebruik word om terselfdertyd water uit meer as een boorgat te pomp. Straalpompe
kan ook 'n mengsel van lug en water sonder probleme pomp.

OMPELPOMPE

Die dompelpomp, waar die pomp onderwater is in die boorgat, word meer en meer gewild dwarsdeur Suidelike Afrika
en is waarskynlik die doeltreffendste wat kragvereistes betref. Wat kragverbruik betref, is hulle werkverrigting baie goed.
Hulle is in 'n wye reeks verkrygbaar. Om 'n dompelpomp op plastiekpyp te installeer is betreklik eenvoudig indien
die nodige voorsorgmaatreéls getref word. Groter pompe moet altyd op gegalvaniseerde ysterpype geinstalleer word.
'n Kabeltou wat spesiaal vir dompelpompe gemaak is, moet altyd saarmn met waterdigte kabeltoerusting gebruik word.
As die pomp geinstalleer is, is dit byna onmoontlik om daarmee te peuter, en 'n pomphuis is gewoonlik nie nodig
nie. Gereelde instandhouding is nie nodig nie aangesien smering by wyse van water plaasvind. Die volledige installe-
ring is redelik goedkoop en die waterlewering is 'n aanhoudende stroom wat geskik is vir besproeiingstelsels en vir
gebruik met drukstelsels. Dit is dus ideaal vir huislike gebruik. Behalwe in die geval van baie diep boorgate, moet
altyd daarop aangedring word dat die dompelpomp aan 'n hoédigtheid-politeenpyp hang.

¥

s
iS4

URBINEPOMPE

Boorgatturbinepompe is net soos dompelpompe, meertrappige sentrifugale pompe. Turbines word gewoonlik gebru‘ik
waar hoé lewering vereis word of waar elektrisiteit nie beskikbaar is nie. In Suid-Afrika is daar min boorgate met 'n

groter deursnee as 250 mm en kleiner turbines met pypstukke van tussen 65 mm en 105 mm word algemeen gebruik
deur boere en myne.

(JONPOMPE

Pompe wat met sonenergie loop het nou ’'n werklikheid geword met die gebruik van sonp.anele en soms 'n battery-
ondersteuning. Hierdie stelsel is ideaal vir afgeles installering in 'n land soos ons sn met 'n oorvloed van sonskyn.
Hierdie pompe sal 'n egalige watervoorraad lewer. Hierdie stelsel is beperk tot drukhoogtes en hoe_vee!hede water
wat tans soortgelyk is aan die van handpompe en windpompe en is dus ideale plaasvervangers vir hlerd}e eenhede.
Die aanvanklike koste is hoog maar die totale pompkoste belowe om op die langtermyn baie ekonomies te wees.

i b JIE INSTALLERING VAN °'N POMP

Alhoewel dit teoreties taamlik eenvoudig mag wees om die meeste boorgatpompe te installeer is dit nogtans raadsaam
om die dienste van 'n professionele pompinstalleerder te verkry. Sekere soorte boorgatpompe vereis gespesialiseerde
toerusting vir installering en dit is nie wys om so 'n installering aan te pak sonder die nodige toerusting en kennis nie.

Elektriese installerings moet deur 'n gekwalifiseerde elektrisién wat 'n lisensie besit om die werk in daardie omgewing
te doen, uitgevoer word en alle installerings moet deur die elektriese owerhede goedgekeur word. Onder geen om-
standighede moet 'n pomp aan die elektriese toevoer deur 'n ongemagtigde persocn verbind word nie aangesien
dit uiters gevaarlik kan wees, afgesien van die feit dat dit onwettig is. Dit kan tot gevolg hé dat swaar boetes teen
u opgelé word en dat u elektrisiteitsvoorsiening gestaak word.

AAK SEKER DAT DIE POMP EN

Xk

DIE AKWIFEER BEVEILIG WORD

Om te veel water uit te pomp, kan skadelik wees vir sowel die boorgat as die pompinstallasie. Soos voorheen ge-
noem, is dit nodig om vas te stel wat die veilige lewering van die boorgat is, en in sommige gevalle waar dit nie veilig
blyk te wees nie, moet die pompinstalleerder geraadpleeg word. Alle pompe word vervaardig om water te pomp
en die meeste pompe sal ernstig beskadig word of heeltemal uitbrand binne 'n kort tydjie as te veel water uitgepomp
word of as die veilige lewering nie in ag geneem word nie.

Moderne tegnologie stel mens in staat om die watervlak in die boorgat te monitor terwyl daar gepomp word. ’n Rela-
tiewe goedkoop elektriese toestel, bekend as 'n “level control unit” verseker dat beide die boorgat en die pomp ge-
noegsaam beveilig word. Die vloeistofvlak kan gebruik word om die pomp aan te skakel wanneer die watervlak 'n

gegewe hoogte bereik en wanneer die water weer 'n voorafbepaalde lae vlak bereik, gewoonlik omtrent 15 - 50 cm
bokant die pomp, skakel die pomp weer af.

Onder bykans geen omstandighede moet 'n boorgat aanhoudend teen sy maksimum leweringsvermoé qepomp word
nie. Die een moontlike uitsondering hier is wanneer rou barste of krake wat min water lewer in harde rotse teégekom
word — hier kan die waterbreuk en die pomp beskerm word deur gebruik te maak van elektroniese vlakkontrole.

In 'n elektriese pompstelsel is dit goedkoper om kabels van die boorgat na die kragbron vir 'n driefase-stelsel te 1&
as vir 'n enkelfase-stelsel. Daar is 'n groot verskil tussen die koste en die duursaamheid van staal- en plastiekpype.
Raadpleeg u pompinstalleerder oor watter grootte en tipe pyp u nodig het.

Opgaarstelsels vir die water wat gepomp word, mag benodig word. Hulle kan wissel van die tipiese plaasdam tot
tenks wat van gegalvaniseerde plaat (met bitumen uitgevoer) of asbes of veselglas gemaak is. Dit is nie meer nodig
om tenks op 'n hoé tenkstander te monteer nie (meeste munisipaliteite laat dit nie meer toe nie aangesien dit onooglik
is) aangesien druktenks of -stelsels op die grond gebruik kan word vir geskikte waterdruk.

Die grootste dele van Suidelike Afrika is onderhewig aan elektriese donderstorms. 'n Boorgat van 60 m met staalvoe-
ring wat water lewer, is 'n byna perfekte “aarding” vir weerlig. 'n Paar elementére voorsorgmaatreéls kan help om
die pomp te beskerm en sy lewensduur aansienlik te verleng. Geen beskermingsmaatreéls is egter 100% onfeilbaar

nie en dit is dus verstandig om u pompstelsel teen weerlig te verseker. Wanneer daar weerlig is, behoort u die hoof-
skakelaar af te sit.

'n Boorgatpomp wat reg geinstalleer is behoort lank te hou met minimum instandhouding. Moet liewer nie probeer
besuinig deur byvoorbeeld nie viakkontrolereélaars te installeer nie, want goedkoop kan op die ou einde duurkoop
word en honderde rande kos.

Ten laaste moet u onthou dat die bietjie ekstra uitgawe om die stelsel professioneel te laat installeer oor en oor vergoed
sal word. 'n Betroubare boorgatstelsel dra aansienlik by tot die waarde van u eiendom.



ie term “grondwaterontginning” of “coronttrekking” word gebruik wanneer water uit 'n akwifeer gepomp

word wat nie meer aangevul word nie. 'n Ander vorm van grondwaterontginning vind plaas wanneer

water uit akwifere onttrek word teen 'n tempo vinniger as dié waarteen dit aangevul word. Hierdie situa-

sie manifesteer homself in die verlaging van watervlakke, pompsuiging en uiteindelik die opdroog van
boorgate. Indien boorgatwater gebruik word om lande te besproei, kan hierdie situasie dalk op 'n kritieke tyd ontstaan
en tot 'n misoes lei, met verwoestende gevolge. Die nadelige gevolge van “ooronttrekking” sluit in energiekoste wat
styg na gelang die watervlak daal, bykomende instandhoudingskoste om die pompe te laat sak en die boorgate dieper
te maak, sowel as die moontlikheid van indringing van soutwater in kusakwifere.

Elke boorgateienaar sal daaruit voordeel trek om rekord te hou van sy boorgat. Hierdie rekords behels die volgende:
® Geologiese beskrywing van die boorgatmonsters;
® datum van boor en installering van pomp;

® boorgatspesifikasies, dit wil sé diepte, deursnee, tipe pomp en diepte van installering, tipe, lengte en deursnee van
voering geinstalleer;

® diepte waarop water tydens boorproses aangetref is;
® ruswaterhoogte aan einde van boorproses;

® blaaslewering tydens boorproses; en

® uitslae van pomptoets (indien uitgevoer).

Om 'n konstante watervoorraad uit boorgate te verseker, moet 'n paar bykomende metings gereeld geneem word.
Dit sluit in:

® Watervlakmetings (weekliks/maandeliks);
® rekord hou van daaglikse reénval:

® volume water gepomp (daagliks/weekliks) of die tyd wat besproei of gepomp is.

Hierdie inligting behoort in 'n spesiale aantekeningboek of op 'n spesiale vorm opgeskryf te word en kan ook op ver-
skeie maniere grafies voorgestel word.

Boorgateienaars kan tot 'n mate die grondwaterbronne waaruit hulle boorgate water trek beheer deur sekere basiese
grondwater-bestuursbeginsels na te volg. Om 'n suksesvolle boer te word en te bly, is goeie finansiéle beheer en be-
planning noodsaaklik. Insgelyks is die behoorlike bestuur van 'n grondwaterbron net so belangrik wanneer 'n boer
afhanklik is van hierdie kosbare bron vir 'n groot persentasie van sy inkomste.

Deur die inligting wat gereeld op rekord geplaas is, soos boorgatwatervlakke, volumes wat gepomp is en reénval soos
bo genoem, grafies voor te stel, kan 'n vroes waarskuwingstelsel opgestel word. Aanhoudende dalings in boorgat-
watervlakke wat naby aan die inlaatdiepte van die pomp kom, sal raakgesien word en die situasie kan reggestel word
deur of die pomptempo of die pomptydperke te verminder.

'n Voorbeeld van hierdie grafieke word skematies voorgestel in die figure op bladsy 2. Die seisoenale wisselings in die
reénvalpatrone kan duidelik herken word (Fig. (a)). 'n Soortgelyke wisseling, hoewel in 'n mindere mate, kan in die
grafiek van die watervlakvariasies (Fig. (b)) gesien word. Afgesien van die lae pomptempds tussen Junie en Novem-
ber 1987, was die pomptempo van hierdie boorgat redelik konstant. Wat egter betekenisvol is, is die dalende neiging
wat vir die watervlakdata waargeneem kan word. Oor 'n tydperk van drie jaar het die watervlak van omtrent 25 meter
tot amper 50 meter gedaal. Die pompinlaat is tans op 57 meter en dus sal die pomp binnekort moet sak as die boor-
gat diep genoeg is. Deur die grafieke gereeld te bestudeer behoort dit teen die middel van 1989 duidelik te gewees
het dat die watervlak teen 'n konstante tempo daal en dat iets daaromtrent gedoen moet word. Dit sou op daardie

stadium raadsaam gewees het om die pomptempo van daardie spesificke boorgat te verminder en om miskien water
van 'n ander boorgat of bron in te voer.

Hierdie voorbeeld wys hoe belangrik dit is om 'n paar eenvoudige metings gereeld te neem en dagwan _rekord te
hou op 'n grafiese wyse. Deur hierdie grafieke te ontleed, is daar 'n vroeé waarskuwingstelsel en kan die nodige reme-
diérende aksie op 'n vroeé stadium geneem word. Meer gesofistikeerde metodes van grondwaterbestuur, soos die

Pomptempo (m¥/maand)

Waterviak (meters onder grondviak)

Totale maandelikse reénval (mm)

skep van ’n wiskundige model van 'n akwifeerstelsel bestaan wel. Deur so 'n model te gebruik kan die gedrag van
die watervlakke vir verskillende pomptoestande gesimuleer word. So 'n model kan ook gebruik word om die optimale
pomptempo’s van verskillende boorgate wat uit dieselfde akwifeer trek, vas te stel. Hierdie tegnieke is egter baie duur
en word gewoonlik slegs ontwikkel vir groot grondwatergebruikers soos dorpe en waterrade.

ie Staatsboordienste as sulks bestaan ‘sedert 1880. Van'slagbore wat deur.'n span osse, perde of muile
van plaas tot plaas getrek is, het dit ontwikkel tot die hedendaagse modeme toerusting soos draaibore,
lugdruk-slagbore, wolframkarbiedpunte, spesiale punte, hersteltoerusting en gevorderde boortegnieke.
Die Staatsboordienste word bedryf deur die Direktoraat Gron dbewaring en Boordienste van die Departe-
ment van Landbou-ontwikkeling en is grotendeels werksaam in moeilike gebiede waar privaatkontrakteurs nie graag
werk nie. Sy doel is om boere van boorgate wat tegnies korrek is, te voorsien. Sestien boorinspektorate bedryf 36
lugdruk-bore en hulle gepaardgaande toerusting dwarsdeur die Republiek.

Die diens administreer ook 'n Staatsubsidieskema vir boorwerk deur Staatsbore sowel as deur privaatboorkontrak-

teurs. Die basiese doel van die boorsubsidieskema is om natuurlike weiding te verbeter deur boere te help om boorgat-
water vir veesuiping en huishoudelike gebruik te verkry.

Geen subsidies is betaalbaar op werk wat begin het voordat goedkeuring daarvoor verkry is nie. Boorwerk vir besproei-

ingsdoeleindes word nie gesubsidieer nie hoewel sulke werk teen die volle tarief goedgekeur kan word wanneer ander
boorwerk dit toelaat.

Hierdie subsidieskema is onderworpe aan boorregulasies. Die boorregulasies maak slegs voorsiening vir subsidieboor-
werk deur die geregistreerde eienaars van plase groter as 25 ha.

'n Maksimum subsidiebedrag vir elke geregistreerde eiendom word bereken volgens die dravermoé van die natuurlike

Boorinspektorate in die R.S.A.
Departement van Landbou-ontwikkeling

1 Pietersburg
2 Nylstroom
3 Rustenburg
4 Klerksdorp
5 Vryburg
6 Olifantshoek
7 Upington
8 Kenhardt
9 Calvinia
10 Springbok
11 Vredendal
12 Uitenhage
13 Somerset-Oos
14 Senekal
15 Ladysmith
16 Belfast

weiding in die omgewing. Die dravermoé word aangedui in grootvee-eenhede (LSU) per hektaar en die maksimum
subsidiebedrag is R25 per LSU met 'n perk van RS 000 per geregistreerde eiendom.

Die werklike subsidie wat betaal word, word bereken op 'n glyskaal wat op 55% van die boorkoste volgens Staats-
tariewe, begin. Die persentasie vermeerder na gelang die boorgat dieper word en vermeerder trapsgewys tot op 75%.

Aansoekvorms is beskikbaar by die Direktoraat Grondbewaring en Boordienste van die Departement van Landbou-
ontwikkeling, landdroste en die plaaslike boorinspekteurs.

ie reg wat betrekking het op grondwater, het twee doelwitte naamlik om regte vir die gebruik van sodanige
water te bepaal en om onder sekere omstandighede die ontwikkeling van grondwaterbronne en die be-
¥/ nutting daarvan deur die Staat te laat beheer ten einde die optimale voordeel van die bronne in die open-
£ bare belang te verkry. : :

In Suid-Afrika het die eienaar van grond die reg tot die gebruik van grondwater wat op sy grond VOOI"kOlTl (artikel
5(1) van die Waterwet, 1956) met slegs enkele voorbehoude (artikel 5(2) van die Wet) waar die water oor die grense
van die grond oorgedra word.

Hierdie stelsel het goed gewerk onder omstandighede waar die verkryging van toegang tot en die onttrekking van
groot hoeveelhede grondwater beperk was uit hoofde van die feit dat die tegnologie hiervoor gebrekkig was. Vorde-
ring op die geohidrologiese gebied en tegnologiese ontwikkeling wat die ontdekking van redelike groot grondwater-
bronne en die onttrekking van grondwater teen 'n toenemende tempo moontlik maak, het in die praktyk gelei tot
die oorontwikkeling van grondwaterbronne in sekere gebiede, tot die nadeel van alle grondeienaars wat belangstel
in 'n akwifeer wat hulle onderskeie eiendomme onderlé. '

Artikel 28 van die Waterwet 1956 magtig die Minister van Waterwese om die gebied as 'n Ondergrondse Staatswater-
beheergebied te verklaar, waarbinne die boor van boorgate en die onttrekking van grondwater onder sy behee.r ge-
plaas word met die doel om ontwikkeling en benutting te beheer (artikel 29 tot 33 van die Wet). Tot op hede is 13

van hierdie beheergebiede in verskillende gedeeltes van Suid-Afrika verklaar, wat 'n totale area van ongeveer 5 000
km? dek.

Verdere inligting oor die ligging van sodanige beheergebiede en die uitwerking van Staatsbeheer op die o.ntwikke]ing
van grondwaterbronne kan verkry word van die Departement van Waterwese se streekkantore in Pretoria, Durban,
Bloemfontein, Kaapstad en Cradock,

I IENAARSKAP

Waar grondwater kunsmatig benut word, byvoorbeeld by wyse van 'n boorgat, en die bron nie die potensiaal vir ge-
meenskaplike gebruik het nie, hoef dit nie in die openbare belang beheer te word nie. Die enigste beperking op die
gebruik daarvan is dat die eienaar van die grond die water moet gebruik op die grond waar dit voorkom. Grondwater
mag dus nie sonder 'n permit oor plaasgrense vervoer word nie.

e

{ENUTTINGSBEHEER

Om die oorbenutting van bronne wat gemeenskaplik benut kan word te voorkom, maak die Wet voorsiening vir die
Minister om benutting te beheer deur die verklaring van omskrewe Ondergrondse Staatswaterbeheergebiede. In sulke
beheergebiede sal die Minister toekennings maak wat gebaseer is op die totale geraamde grondwaterbronne in die
gebied en die prioriteitsvereistes van die verskillende grondeienaars en ander gebruikers. Bestaande grondwaterbenut-
ting word in hierdie proses erken. Onder sekere omstandighede, soos 'n ernstige droogte en duidelike oorbenutting
van die bron, mag die Minister die onttrekking van grondwater in sodanige beheergebiede verder beperk.

1 p

ELFBESTUUR

Ondergrondse waterbeheerrade kan op versoek van 'n gemeenskap ingestel word. Die instelling van sulke rade belig-

gaam die beginsel van demokratiese beheer oor plaaslike grondwaterbronne deur die plaaslike gemeenskap, tot die
voordeel van daardie gemeenskap. :

N EBRUIK BUITE DIE EIENDOM

Privaatwater, insluitende grondwater, kan nie sonder 'n permit verkoop word vir gebruik op enige ander grond nie,
of selfs oorgedra word vir eie gebruik buite die grense van die grond waarop dit voorkom nie (artikel 5(2)). Uitgesluit
uit hierdie permitvoorwaarde is water wat oorgedra word vir eie huishoudelike, eie veesuipingsgebruik of coreenkom-
stig 'n voorskrif kragtens die Wet op die Bewaring van Landbouhulpbronne, 1983.

(¢|EBRUIK VIR
NYWERHEIDSDOELEINDES

Grootskaalse gebruik van water, insluitende grondwater (meer as 150 Kubieke meter per dag) vir nywerheidsdoel-
eindes, vereis 'n permit (artikel 12).

Gebruik van water wat it 'n myn onttrek word vir ontwateringsdoeleindes is ook onderworpe aan 'n artikel 12-permit.
Vergoeding deur die myneienaar aan persone wat benadeel word deur die onttrekking van water vanuit die myn
kan ook 'n voorwaarde van die permit wees, ingevolge artikel 12B.

Die Wet bevat streng maatreéls om die besoedeling van waterbronne te voorkom, sowel as strafmaatreéls om op te
tree teen enigeen wat reeds besoedeling veroorsaak het. Voorkoming word primér bereik deur sekere bepalings wat
in die watergebruikpermitte vervat word. Die besoedeling van water insluitende grondwater, as gevolg van boerdery-
bedrywighede, kan ingevolge artikel 23A beheer word.

OORSIENING VAN INLIGTING

Ingevolge artikel 12C kan die Minister deur Kennisgewing in die Staatskoerant gelas dat inligting oor enige boorgat
wat vir privaatdoeleindes in 'n sekere gebied geboor word, aan die Departement van Waterwese voorsien moet word.

{OEGANG VIR VERKENNING

Grondwaterondersoeke en boorwerk vir die Departement van Waterwese kan ingevolge artikel 166 op privaatgrond

onderneem word deur persone wat deur die Minister daartoe gemagtig is na redelike kennis aan die eienaar of okku-
peerder van die grond.




B ie Staat, deur middel van die Departement van Waterwese, konsentreer daarop om die landwye inligtings-
B basis oor grondwater uit te brei en om die algehele beplanning en beheer te verbeter. Die klem sal altyd

857 op plaaslike ontwikkeling en selfbestuur binne 'n wetlike en administratiewe raamwerk bly, omdat grond-
%7 water aan die een kant baie wyd verspreid voorkom, maar aan die anderkant weer baie plekgebonde

kan wees.

Dit is om hierdie rede dat die hoofakteurs op hierdie terrein in die private en owerheidsektor kragte saamgespan het
om hierdie brosjure uit te gee. Die doel hiermee is om individue of klein gemeenskappe cor grondwateraangeleent-
* hede in te lig. Dit is geskryf om as hulpmiddel te dien in die bedryf van hulle eie grondwaterbronne sodat hulle goed

ingeligde en versigtige verbruikers kan word van iets wat steeds kosbaarder word en wat nie vermors en ook nie as
vanselfsprekend beskou kan word nie.

'n Grondwaterkursus word van tyd tot tyd by die Universiteit van die Witwatersrand aangebied. Dit word deur die
Grondwaterafdeling van die Geologiese Vereniging van Suid-Afrika aangebied. Vir verdere inligting ondtrent die kur-
sus kan u die Sekretaris van die Grondwaterafdeling van die Geologiese Vereniging kontak by:

Posbus 7015

PRETORIA

0001

Indien u inligting verlang wat nie in hierdie brosjure verskyn nie, kontak asseblief een van die adresse hieronder. Ons

sal u graag help aangesien u rol uiters belangrik is in die ontwikkeling en bewaring van, hierdie noodsaaklike bron
vir die voordeel van Suid-Afrika en sy mense.

Direktoraat Geohidrologie
Departement van Waterwese
Privaatsak X313

PRETORIA

0001

Direktoraat Grondbewaring en Boordienste
Departement van Landbou-ontwikkeling
Privaatsak X144

PRETORIA

0001

Grondwaterafdeling:

Geologiese Vereniging van Suid-Afrika
Posbus 7015

PRETORIA

0001

Boorgatwater-vereniging van Suidelike Afrika
Posbus 62397 2138
MARSHATITOWN SoUTH DALE

2167 2135

Streekkantore van die Departement van Waterwese:

Hoéveldstreek Transvaalstreek Wes-Kaapstreek
Privaatsak X206 Privaatsak X124 Privaatsak X9075
PRETORIA PRETORIA KAAPSTAD

0001 0001 8000

Telefoon: (012) 299-2262/2275 Telefoon: (012) 299-2541/2884‘ Telefoon: (021) 45-7330

Vrystaatstreek Natalstreek ' Oos-Kaapstreek

Posbus 528 Posbus 1018 Privaatsak X68

BLOEMFONTEIN DURBAN CRADOCK

9300 4000 ' 5880

Telefoon: (051) 30-3134 Telefoon: (031) 306-1367 Telefoon: (0481) 3005
| e

